
 ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	20․03․2025թ․ 


	
	N 01/9-1/6201-2025

	Ձեր 07.03.2025թ․ N ԴԽ//7492-2025 գրությամբ ներկայացված «Վարձակալությամբ անշարժ գույք տրամադրելու մասին» ՀՀ կառավարության որոշման նախագծի վերաբերյալ հայտնում ենք, որ առարկություններ չունենք:
Միաժամանակ հաշվի առնելով նախագծի բովանդակությունը, առաջարկում ենք նախագծի նախաբանում հղում կատարել  նաև ՀՀ քաղաքացիական օրենսգրքի 610-րդ և 611-րդ հոդվածներին և «Պետական գույքի կառավարման մասին» օրենքի 7-րդ հոդվածի 1-ին մասի 17-րդ կետին: 


	Չի ընդունվել,  քանի որ առաջարկվող դրույթները չեն հանդիսանում ՀՀ կառավարության կողմից Նախագիծն ընդունելու լիազորող նորմեր։ 

	2. ՀՀ կրթության, գիտության, մշակույթի և սպորտի  նախարարություն
	18.03.2025թ.

	
	N 01/20-1/7977-2025

	Ի պատասխան Ձեր՝ 2025թ. մարտի 07-ի հմ. ԴԽ//7492-2025 գրության.  
Հայտնում եմ, որ ՀՀ կրթության, գիտության, մշակույթի և սպորտի նախարարությունը /այսուհետ՝ Նախարարություն/ քննարկել է «Վարձակալությամբ անշարժ գույք տրամադրելու մասին»  Հայաստանի Հանրապետության կառավարության որոշման նախագիծը (այսուհետ՝ Նախագիծ) և սկզբունքորեն առարկություններ չունի, սակայն առաջարկում է վարձակալության պայմանագրում ներառել դրույթ՝  նշյալ տարածքը խիստ սահմանափակումներով օգտագործելու վերաբերյալ՝ հաշվի առնելով այն հանգամանքը, որ դիտարկվող տարածքը  գտնվում է հանրապետական նշանակության հուշարձաններ «Հուշահամալիր մեծ եղեռնի  զոհերին» և «Մարզահամերգային համալիր. «Կարեն  Դեմիրճյան» մշակույթի կենտրոն»-ի միասնական պահպանության գոտում:

	Ընդունվել է ի գիտություն։

	3. ՀՀ կադաստրի կոմիտե
	08.11.2024թ.

	
	N ՍԹ/18653-2024

	   Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի մարտի 7-ի N ԴԽ//7492-2025 գրությունը՝ Վարձակալությամբ անշարժ գույք տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
   Համաձայն օրթոֆոտոհատակագծի՝ Նախագծի 1-ին կետով ներկայացված Երևան, Կենտրոն, Ծիծեռնակաբերդի խճուղի, թիվ 24/16 հասցեում գտնվող 0,147111 հա մակերեսով, 01-006-0601-0058 կադաստրային ծածկագրով հողամասում առկա
01-006-0601-0058-001 կադաստրային ծածկագրով շինության տեղադիրքը չի համապատասխանում օրթոֆոտոհատակագծում արտացոլված նույն շինության տեղադիրքին։
   Վերոգրյալի հաշվառմամբ՝ առաջարկում ենք նախքան Նախագիծը շրջանառելը ձեռնարկել համապատասխան միջոցներ վերոնշյալ անհամապատասխանությունը շտկելու նպատակով։


	Ընդունվել է, ՀՀ կադաստրի կոմիտեի կողմից ներկայացված անհամապատասսխանության ուղղման նպատակով Կոմիտեի կողմից պատվիրվել է Երևան, Կենտրոն Ծիծեռնակաբերդի խճուղի 24/16 հասցեում գտնվող գույքի չափագրություն։ Չափագրողի կողմից տրամադրվել է նշված հասցեում գտնվող գույքի հատակագծերը, որում նշված են պետական գրանցում ստացած 264.5 քմ սրճարանի ներքին մակերեսը, որը կազմել է 259.38 քմ, որի հիմքով կատարվել է պետական գրանցում։ 

	4․ Կարեն Դեմիրճյանի անվան մարզահամերգային համալիր ՓԲԸ
	06․03․2025թ․

	
	N Ն/21/2039-2025

	
Երևան քաղաքի Կենտրոն Ծիծեռնակաբերդի խճուղի 24/16 հասցեում գտնվող անշարժ գույքի «Վարձակալությամբ անշարժ գույքը տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, առաջարկում ենք․ Նախագծի 3-րդ կետի 3-րդ ենթակետում կատարել լրացում. 
Է. Վարձակալը պարտավորվում է սրճարանային տարածքն օգտագործել բացառապես Կարեն Դեմիրճյանի անվան մարզահամերգային համալիրի գործունեությանը համարժեք կոնցեպտով՝ ապահովելով ներքոնշյալ պահանջներից որևէ մեկի իրականացումը. • Սպորտային ուղղվածություն. օրինակ, բացել սրճարան ճաշացանկում սպորտսմեններին հատուկ սննդակարգը գերակշռելու պայմանով՝ առողջ սննդակարգ, • Մշակութային (ART) ուղղվածություն, սահմանել ձևաչափ, որը խթանելու է տեղի երաժշտական շուկայի ընդլայնմանը և զարգացմանը՝ բացահայտելով նոր տաղանդների, կամ ստեղծել սկսնակ երաժիշտների, մենակատարների անդրանիկ ելույթների համար նախատեսված հարթակ։ Նախագծի 4-րդ կետով սահմանված գործակիցները վերանայել՝ սույն գրության նախորդ կետով սահմանված լրացման պահանջներից ելնելով։ Միաժամանակ, առաջարկում ենք նախագծում կատարել լրացում՝ սահմանելով, որ • Վարձակալը պետք է նպաստի «Նորարարության և կանաչ տեխնոլոգիաների խթանում» գաղափարի իրագործմանը, • Վարձակալը պետք է ապահովի սրճարանի հարակից տարածքների խնամքը և բարեկարգումը:
	Ընդունվել է մասնակի։

	5. ՀՀ կրթության, գիտության, մշակույթի և սպորտի  նախարարություն
	24․06․2025թ․

	
	N 01/20.1/19375-2025  

	Ի պատասխան Ձեր 10.06.2025թ. հմ. ԴԽ//19406-2025 գրության  
ՀՀ կրթության, գիտության, մշակույթի և սպորտի նախարարությունը (այսուհետև՝ Նախարարություն) «Վարձակալությամբ տարածք տրամադրելու մասին» ՀՀ կառավարության որոշման նախագծի (այսուհետև՝ Նախագիծ) հետագա շրջանառությունը շարունակելու նպատակով մրցույթի անցկացման չափորոշիչների տրամադրման վերաբերյալ հայտնում է, որ անհրաժեշտ է բացառել ժամանցային և զվարճանքի բնույթի միջոցառումների կազմակերպումը, երաժշտության կիրառումը, ինչպես նաև սրճարանի բացօթյա հատվածի կազմակերպումը թույլատրել միայն այն դեպքում, երբ այն լուծված է միջավայրին համահունչ, քողարկված ձևով՝ առանց որևէ նոր հիմնական կառուցապատման: Այս կարգավորումը միտված է ապահովելու տարածքի տեսողական ընկալման բարենպաստ պայմանների պահպանումը՝  հաշվի առնելով այն հանգամանքը, որ Երևան, Կենտրոն Ծիծեռնակաբերդի խճուղի թիվ 24/16 հասցեում վարձակալության նպատակով տրամադրվող տարածքը գտնվում է «ՄԵԾ ԵՂԵՌՆԻ» հուշահամալիր տանող ճանապարհին: 
Միաժամանակ անհրաժեշտ է Նախագծում ներառել դրույթ, ըստ որի՝ տարածքի օգտագործման կամ արդիականացման նպատակով ճարտարապետական նախագիծ ներկայացվելու դեպքում այն պետք է ներկայացվի քննարկման Նախարարությանը կից գիտամեթոդական խորհրդի նիստում՝ հաշվի առնելով այն հանգամանքը, որ սրճարանը գտնվում է «Մարզահամերգային համալիր. Կարեն Դեմիրճյան մշակույթի կենտրոն»-ի միասնական պահպանության գոտում՝ համաձայն Երևանի քաղաքապետարանի պատվերով մշակված և ՀՀ Մշակույթի նախարարության հետ համաձայնեցված «Երևան քաղաքի պատմամշակութային հուշարձանների պահպանական գոտիներ» նախագծի:

	ԿԳՄՍՆ-ի կողմից ներկայացրած չափորոշիչների հիմքով Նախագիծը խմբագրվել է։






